
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
কথা ও কাহিনী






দলে দলে কাক করে কোলাহল,

উত্তর বায়ু হইল প্রবল,—

কুটীর হইতে কুটীরে অনল

 উড়িয়া উড়িয়া ছুটিল।





ছােট গ্রামখানি লেহিয়া লইল

 প্রলয়-লােলুপ রসনা।

জনহীন পথে মাঘের প্রভাতে

প্রমােদক্লান্ত শত সখী সাথে

ফিরে গেল রাণী কুবলয় হাতে

 দীপ্ত অরুণ-বসনা।





তখন সভায় বিচার আসনে

 বসিয়াছিলেন ভূপতি।

গৃহহীন প্রজা দলে দলে আসে,

দ্বিধাকম্পিত গদগদ ভাষে

নিবেদিল দুখ সঙ্কোচে ত্রাসে

 চরণে করিয়া বিনতি।





সভাসন ছাড়ি উঠি গেল রাজা

 রক্তিমমুখ সরমে।

